
Presidida polos cinco bispos de Galicia, do 8 ao 12 deste mes de abril, tivo 
lugar a peregrinación a Roma das dioceses galegas co gallo do “Ano da fe”. 
Participaron uns 160 peregrinos, acompañados dos seus párrocos e os dele-
gados diocesanos de peregrinacións.

Foron uns días especiais para venerar a memoria dos apóstolos, testemuñas 
e columnas da nosa fe cristiá. Cada día celebrouse a Eucaristía presidida por 
un bispo e concelebrada polo outros bispos e os sacerdotes acompañantes. 
Visitaronse as catro basílicas maiores: San Xoán de Letrán, Santa María Maior, 
San Paulo Extramuros e San Pedro no Vaticano.

O momento culminante destes días de convivencia, oración e celebración da 
fe, foi a audiencia xeral do papa Francisco, o mércores 10, na praza de San 
Pedro. Na súa catequese con motivo da Pascua, entre outras cousas, salientou 
o seguinte:

A nosa fe fúndase na morte e resurrección de Cristo, igual que unha casa se 
asenta sobre os cimentos: se ceden, derrúbase toda a casa. Na cruz, Xesús 
ofreceuse a si mesmo cargando sobre si os nosos pecados e baixando ao 
abismo da morte, e na Resurrección vénceos, elimínaos e ábrenos o camiño 
para renacer a unha vida nova (...)

O Apóstolo dinos que, coa resurrección de Xesús, acontece algo absoluta-
mente novo: somos liberados da escravitude do pecado e convertémonos en 
fillos de Deus, é dicir, somos xerados a unha vida nova. Cando se realiza isto 
por nós? No Sacramento do Bautismo.

San Pablo na Carta aos Romanos escribe: vós «recibistes un espírito de fillos 
de Deus, no que clamamos: Abba, Pai!» (Rm 8, 15). É precisamente o Espírito 

que recibimos no Bautismo que nos ensina, impúlsanos, a dicir a Deus: «Pai», 
ou mellor, «Abba!» que significa «papá». Así é o noso Deus: é un papá para 
nós. O Espírito Santo realiza en nós esta nova condición de fillos de Deus. 
Este é o máis grande don que recibimos do Misterio pascual de Xesús (...)

(...) só comportándonos como fillos de Deus, sen desalentarnos polas nosas 
caídas, polos nosos pecados, sentíndonos amados por El, a nosa vida será 
nova, animada pola serenidade e pola alegría. Deus é a nosa forza! Deus é 
a nosa esperanza!

Queridos irmáns e irmás, a quen nos pida razón da esperanza que está en 
nós (cf. 1 P 3, 15), mostremos a Cristo resucitado. Mostrémolo co anuncio da 
Palabra, pero sobre todo coa nosa vida de resucitados. Mostremos a alegría 
de ser fillos de Deus, a liberdade que nos dá o vivir en Cristo, que é a verda-
deira liberdade, a que nos salva da escravitude do mal, do pecado, da morte.

Saúdo cordialmente aos peregrinos de lingua española, provenientes de 
España, Arxentina, México e os demais países latinoamericanos. En particular, 
ao grupo das dioceses de Galicia, cos seus Bispos, así como aos sacerdotes 
do curso de actualización do Pontificio Colexio Español, e ao grupo do Club 
Atlético San Lorenzo de Almagro, de Buenos Aires: isto é moi importante. 
Convido a todos a dar testemuño do gozo de ser fillos de Deus, da liberdade 
que dá o vivir en Cristo, que é a verdadeira liberdade. Moitas grazas.

Nestes días o grupo de peregrinos tivo a oportunidades de visitar a Roma 
antiga (Coliseum, Panteón, Capitolio, etc.), as catacumbas de San Calixto, os 
Museos vaticanos e a Capela Sixtina, etc.

O equipo de redacción de Dumio quere agradecer todas as felicitacións e suxestións que recibiu de moitas persoas e institucións. No noso afán de seguir mellorando, comunicamos ós nosos lectores 
que estamos abertos a todo tipo de colaboración. Poden facernos chegar as súas aportacións a través do noso enderezo postal ou electrónico.

DIOCESES

Galicia

Axenda

C. Quintela

FESTIVAL DA CANCIÓN  
VOCACIONAL
A Delegación Diocesana de Pastoral Voca-
cional organiza, un ano máis, o Festival da 
Canción Vocacional que este ano chega a 
súa XVIII edición e que vai ter lugar no Se-
minario Santa Catarina de Mondoñedo o 
sábado, día vinte e sete de abril, co lema 
“Familia + Fe = Vocacións”. 

XORNADA DAS VOCACIÓNS 
NATIVAS
A Delegación Diocesana de Obras Misionais 
Pontificias organiza o domingo, día vinte e 
oito de abril, a Xornada das Vocacións Na-
tivas baixo o lema “Sinal de esperanza”. 
Trátase dunha Xornada de colaboración es-
piritual e económica para a formación dos 
candidatos ó sacerdocio ou á vida relixiosa 
en países de misión.

CONFIRMACIÓNS EN  
MONDODÑEDO
Na Santa Igrexa Catedral Basílica de Mon-
doñedo vai ter lugar, ás doce da mañá, do 
día once de maio, sábado, a Eucaristía na 
que o bispo da Diocese, Monseñor Sánchez 
Monge, vai administrar o sacramento da 
Confirmación a persoas adultas de diversas 
parroquias da Diocese.

XORNADA MUNDIAL DAS  
COMUNICACIÓNS SOCIAIS
O domingo, día doce de maio, celébrase a 
Xornada Mundial das Comunicacións So-
ciais. O lema deste ano é “Redes sociais: 
portais de verdade e de fe; novos espazos 
para a evanxelización”. Co gallo desta Xor-
nada, o Papa Emérito, Benedicto XVI, fixo 
pública, no seu día, unha mensaxe.

DÍA DA ACCIÓN CATÓLICA E  
DO APOSTOLADO SEGRAR
O día dezanove de maio, solemnidade de 
Pentecosté vai celebrarse, como é tradicio-
nal, o Día da Acción Católica e do Apos-
tolado Segrar. Esta celebración terá unha 
resonancia especial entre os segrares da 
nosa Diocese despois de terse celebrado o I 
Congreso diocesano de laicos.

PEREGRINACIÓN A MONDOÑEDO
A delegación Diocesana de Pastoral da 
Saúde organiza unha peregrinación dioce-
sana con enfermos a Mondoñedo co gallo 
do Ano da Fe. Terá lugar o sábado, vinte 
e cinco de maio. Entre os actos previstos 
está unha Eucaristía –as doce da mañá- na 
Santa Igrexa Catedral Basílica, que presidi-
rá o bispo da Diocese, monseñor Sánchez 
Monge, e unha visita ó Santuario de Nosa 
Señora dos Remedios.

DÍA PRO ORANTIBUS
Como é tradicional, na Solemnidade da 
Santísima Trinidade, que este ano se cele-
bra o domingo, día vinte e seis de maio, 
vai ter lugar o Día pro Orantibus no que 
volvemos a nosa mirada cara os relixiosos 
e relixiosas de vida contemplativa. Esta é 
unha vocación pouco coñecida e entendida 
no mundo de hoxe, tan aferrado ás súas 
comodidades, á súa liberdade de move-
mentos e ao seu utilitarismo.

Peregrinación das dioceses  
de Galicia a Roma no  

“Ano da fe”


